
Annotatsiya. Ushbu maqolada go‘daklik davrining birinchi, ya’ni bolaning bir
yoshgacha bo‘lgan davrida kechadigan o‘zgarishlar yoritilgan. Bolaning jismoniy jihatdan
rivojlanishi , uning alohida shaxs sifatida tashqi muhit bilan bo‘ladigan munosabati, jumladan,
nafas olishi, yurak urishi va vaznining ortishi va harakatlanishiga oid kuzatish va o‘rganishlar
keltirilib o‘tilgan.

Kalit so‘zlar. Go‘daklik davri, nerv tizimi, rivojlanish, suyak, muskul, nafas olish
jarayoni.yurak, miya og‘irligi.

Bola bu yorug‘ dunyoga kelar ekan, endi uning hayot kechirishi tashqi dunyo bilan
bevosita uzviy bog‘lanadi. Bola endi yangi, o‘zgacha muhitda yashay boshlaydi va bir gator
o‘zgarishlar ro‘y beradi.Chaqgaloqlik va go‘daklik davri bola rivojlanishida eng muhim hamda
qiyin davrlardan biridir. Shuning uchun bolaning tug‘ilganidan keyingi hayotiga diqqat-e’tibor
bilan garash lozim, chunki bolaga tashqi muhit ta’sir giladi. Bolaning tug‘ilganidan bir
yoshgacha bo‘lgan davri nisbatan kam harakat va “nutqsiz” taraqqiyot davridir. Bu davrda
bolaning o‘sishi va taraqqiyoti tor, onasi ishtirokida va oila doirasida yuzaga keladi. Ammo
shunday bo‘lsa ham bu davr har jihatdan juda tez rivojlanish davridir. Bulardan biri bola
hayotining birinchi kunlari tug‘ilganidagi og‘irligini yuqotadi. Bunga sabab tashqi dunyo
sharoitiga moslashish davrida energiyaning ko‘plab sarflanishi sababdir. Bola vaznining,
ma’lum vaqt o‘tib, tug‘ilgan davridagi og‘irligiga teng kelishi uning tashqi muhitga, yangi
sharoitga moslashganligidan xabar beradi. Odatda bu holat ,chagalogning og‘irligi tug‘ilganidan
10-12 kun o‘tgach, asli holiga keladi.Yangi tug’ilgan bola katta kishilardan o°ziga xoS
tomonlari bilan farq giladi. Yangi tug‘ilgan bola suyak-muskul tizimining tez o°sishi bilan ham
kattalardan keskin farq qiladi. Ularning muskuli va muskul to‘qimalari juda bo‘sh bo‘ladi.
Keyinchalik muskullar asta-sekin qota boshlaydi va oldin bo‘yin muskullari (bola boshini tuta
boshlaydi), keyin tana muskullari (bola o‘tira oladi), undan keyin esa oyoq va qo‘l muskullari
yetiladi, predmetlar bilan harakat qilish imkoniyati paydo bo‘ladi, bola yura boshlaydi.Yangi
tug‘ilgan va bir yoshgacha bo‘lgan bolalarning tashqi giyofalari ham katta odamlarning tashqi
qiyofalaridan ancha farq qiladi. Yangi tug‘ilgan bolaning boshi gavdasiga nisbatan juda ham
katta (gavdasining to‘rtdan bir qismiga barobar), bo‘yin deyarli yo‘q darajada qisqa, gavdasi
uzun, oyoqg-qo‘Ilari gavdasiga nisbatan qisqa bo‘ladi. Bundan tashqari, chaqaloq bolaning yuzi
juda kichkina bo‘ladi, chunki yuqori va pastki jag‘lari hali ishlamaganligi tufayli rivojlanmagan
bo‘ladi. Chaqaloq bolalarning nafas olish organlari o‘z faoliyatini boshlaydi va ulardagi
o‘pkadagi havo kiradigan mayda pufakchalaming soni miqdor jihatdan katta odamlarniki bilan
barobar bo‘Isa ham, ular juda mayda bo‘ladi (katta odamlarnikiga nisbatan uch barobar kichik
bo‘ladi). Shuning uchun chaqaloq bolalar katta odamlarga nisbatan uch barobar tez nafas

oladilar. Chagaloq bola bir minutda 50-60 marta nafas olsa, katta yoshdagi odam huddi shu vaqt
ichida 14-16 marta nafas oladi. Chaqaloq bola jismoniy jihatdan juda tez o‘sayotganligi tufayli
sof havoga aynigsa muhtoj bo‘ladi." Chagalog boshga yosh davridagi odamlarga garaganda
kuchsiz, zaif, ojiz ko‘rinsa-da, ba’zi jihatlari bilan kattalardan ustunlik qiladi". Ye.A.Arkinning
fikricha, chaqaloqlik davrining kuchli jihatlari ko‘pincha uning o‘sish quvvatida o ‘z ifodasini
topadi. bolaning kuchi uning o‘sish energiyasida namoyon bo‘ladi. Shuning uchun ham ular
toza havoli joyda uxlab ,ovgatlanishi kerak.

Chagalog bolaning yuragi katta odamning yuragiga nisbatan anchagina tez uradi.
Masalan, katta odamning yuragi bir minutda o‘rtacha 70-75 marta ursa, chagalog bolaning
yuragi 120 va undan ortig marta uradi. Buning asosiy sababi esa chagaloq bolalar yuragining
har bir gisgarishida bosib chigargan gon hajmining (miqgdorining) ozligi, yurak muskullarining
hali zaifligi bilan bog‘liq. Bundan tashqgari, chagaloq bolalar yuragining nisbatan tez urishi ular
organizmida modda almashish jarayonining intensivligi jadalligi bilan ham bog‘liqdir. Yangi
tug‘ilgan bolaning suyagida ohak va boshqga tuzlar kam bo‘lib, u asosan tog‘ay to‘qimalaridan
iboratdir. Bosh suyaklar bola 2-3 oylik bo‘lgandagina bir-biri bilan tutashib ketadi. Aslida
chagaiogning boshi katta ko‘rinsa-da (miya og'irligi butun tananing sakkizdan birini, kattalarda
esa girgdan birini tashkil etadi), hali taraqgiy etmagan boMadi. Tanasining umumiy ogiriigi 3-
4 kilogramm bo‘lgani holda, miyaning og‘irligi 300 grammdan oshadi. Bola tanasining og‘irligi
hayotining birinchi yilida uch barobar ko‘payadi, bo‘yga nisbatan yetti oylik bola juda tez o‘sadi
va sakkiz oylik bo‘lganda, bo‘yi ikki barobar ortadi, o‘ttiz oyga yetganda to‘rt marta ortadi.
Bolalar har oyda 2 santimetr o‘sadi. Uning miya og‘irligi har kuni 1,5 grammdan ko‘payadi.
Miyaning rivojlanish sur’ati haqida gapirganda shuni e’tiborga olish kerakki, yetti oylik
bolaning miyasi 2 marta ko‘paysa, 2-3 yoshga kelib, uning ogirligi uch marta ortadi. Miyaning
kattaligi deyarli 20 yil mobaynida ortib boradi, katta yarim sharlaming ustki «izlari»
murakkablashib boradi.

Xulosa qilib aytganda, Go‘daklik davri bolalar hayotining asosiy rivojlanish davrlaridan
hisoblanadi. Bu davrda bolaning har tomonlama o‘sishi, qolaversa ovqatlanish, hazm qilish
sistemalarining ishlashi o°z faoliyatlarini boshlaydi va atrofdagilar e’tiborini talab qiladi.
Chunki bolaning sog‘lom bo‘lib o°sishi har gachon muhimdir.

